
2014 вося косму тӧлысь 24 лунӧ

1 статья. Пыртны «Коми Республикаса гӧгӧртас видзан юкӧнын йитӧдъяс ладмӧдӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2006, 1 №, 4183 ст.; 9 №, 4554 ст.; 2009, 16 №,  265 ст.;  41 №,  764 ст.; 2010,  6 №,  82 ст.; 2011, 47 №, 1338 ст.; 2012,  6 № , 145 ст.;  34 №,  783 ст.;  51 №,  1160 ст.; 2013, 17 №, 340 ст.) татшӧм вежсьӧмъяс:
1. 1 статьяӧ “Коми Республикаса Каналан Сӧвет,” кывъяс бӧрын содтыны “Коми Республикаса Юралысь,” кывъяс.
2. Содтыны татшӧм  21 татшӧм статья:

“21 статья. Коми Республикаса гӧгӧртас видзан юкӧнын 

Коми Республикаса Юралысьлӧн уджмогъяс 
Коми Республикаса гӧгӧртас видзан юкӧнын Коми Республикаса Юралысьлӧн уджмогъяс дорӧ пырӧны:

1) республикаса тӧдчанлуна вӧр-ва паркъяслӧн да вӧр-ва памятникъяслӧн видзан зонаяс серти видзан зонаяс лӧсьӧдӧм йылысь да налы мудоръяс индӧм йылысь помшуӧмъяс примитӧм;

2) мукӧд уджмог, кутшӧм пырӧ Россия Федерацияса субъектлӧн медвылыс чина мортлӧн (Россия Федерацияса субъектын канму власьтлӧн медвылыс олӧмӧ пӧртысь органса юрнуӧдысьлӧн) уджмогъясӧ.”.

3. 3 статьяын:

1) 1 юкӧнын:

а) 1 да 11 пунктъяс гижны тадзи:

“1) гӧгӧртас видзан юкӧнын Россия Федерацияса оланпастэчас серти  канму уджтасъяс лӧсьӧдӧм, вынсьӧдӧм да олӧмӧ пӧртӧм;

11) Коми Республикаса олӧмӧ пӧртысь власьт органъясӧс индӧм, кодъяслы сетӧма збыльмӧдны республикаса тӧдчанлуна торйӧн ёна видзан вӧр-ва мутасъяс видзан да наӧн вӧдитчан юкӧнын канмусянь дӧзьӧр да наӧн татшӧм дӧзьӧритӧм нуӧданног;”;

б) 3 да 31 пунктъяс гижны тадзи:

“3) Россия Федерацияса оланпастэчас серти республикаса тӧдчанлуна торйӧн ёна видзан вӧр-ва мутасъяс лӧсьӧдӧм йылысь, налысь торйӧн ёна видзан режимсӧ вежӧм йылысь, республикаса тӧдчанлуна торйӧн ёна видзан вӧр-ва мутасъяс йылысь положениеяс вынсьӧдӧм йылысь помшуӧмъяс примитӧм;

31) Россия Федерацияса оланпастэчас да Коми Республикаса оланпастэчас серти организацияяс, кодъяслы Коми Республикаса Веськӧдлан котырӧн сетӧма веськӧдлыны республикаса тӧдчанлуна торйӧн ёна видзан вӧр-ва мутасъясӧн, индыны республикаса тӧдчанлуна канму вӧр-ва заказникъясӧн веськӧдлан организацияяслысь  кипод увсӧ да сьӧм сетан пӧрадоксӧ;”;

в) 4 пунктын “да режим индӧм” кывъяс вежны “, режим индӧм да вежӧм” кывъясӧн;

г) 5 да 6 пунктъяс киритны;

д) содтыны татшӧм 61 пункт:

“61) “Торйӧн ёна видзан вӧр-ва мутасъяс йылысь” Федеральнӧй оланпасӧн урчитӧм случайясын Коми Республикаын меставывса асвеськӧдлан органлысь торйӧн ёна видзан вӧр-ва мутасъяс лӧсьӧдӧм йылысь помшуӧм сӧгласуйтӧм;”;

е) 71 пункт гижны тадзи:

“71) урчитӧм пӧрадок серти мутасъяс бурдӧдан да дзоньвидзалун  бурмӧдан местаясӧн либӧ республикаса тӧдчанлуна курортъясӧн лыддьӧм,   бурдӧдан да дзоньвидзалун бурмӧдан местаясса да республикаса да меставывса тӧдчанлуна курортъясса кытшъяслы санитарнӧй (горно-санитарнӧй) видзан мудоръяссӧ да налысь режимсӧ  индӧм;”;

ж) 91 пункт киритны;

з) содтыны татшӧм 92 пункт:

“92) турист да мукӧд шойччан удж нуӧдӧм вылӧ республикаса тӧдчанлуна торйӧн ёна видзан вӧр-ва мутасъясӧн вӧдитчан пӧрадоксӧ (режимсӧ) индӧм;”;

и) содтыны татшӧм 211 да 212 пунктъяс:

“211) экология боксянь дінмуса канму дӧзьӧр нуӧдан ног урчитӧм;”;

212) республикаса тӧдчанлуна торйӧн ёна видзан вӧр-ва мутасъяс видзан пӧрадок урчитӧм;”;

2) 2 юкӧн гижны тадзи:

“2. Коми Республикаса гӧгӧртас видзан юкӧнын тайӧ статьяса 1 юкӧнын  урчитӧм уджмогъяссӧ (уджмогъяс кындзи, кодъяс пырӧны Россия Федерацияса оланпастэчас серти Россия Федерацияса субъектын канму власьтса медвылыс олӧмӧ пӧртысь органлӧн уджмогъяс дорӧ) збыльмӧдӧ Коми Республикаса Веськӧдлан котыр ачыс либӧ наӧн уполномочитӧм Коми Республикаса олӧмӧ пӧртысь власьт орган.”.
2 статья. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун мысти.
Коми Республикаса Юралысьлысь 
могъяс недыр олӧмӧ пӧртысь



         
               В.М. Гайзер
Сыктывкар

2014 вося ода-кора тӧлысь 5 лун

